
 

 

Мікратапонімы вёскі Кацёлкі: гісторыя паходжання 

 

1. Аднароліца (наднороліца). У мінулым сялянскае поле. Сёння сасновы 

лес, які пачаў расці падчас Вялікай Айчыннай вайны. 

2. Андатак (нандаток). Раней былы вялікі забалочаны луг. Паходжанне 

слова не высветлена. Сёння малады змешаны лес, які пачаў расці пасля асушэння 

балот у сярэдзіне 80-х гадоў. 

3. Багно (багно). Вялікае балота. Раней непраходнае, а цяпер парослае 

месцамі хмызняком. Паходзіць ад слова «багно» – топкае балоцістае месца.  

4. Баранова воля (баранова воля). Густы лес. Да Вялікай Айчыннай вайны 

- малады лес з ачышчанымі месцамі пад поле. Назва ўзнікла ў першай палове XIX 

ст. і паходзіць ад прозвішча Баран, які выкупіў у пана асабістую волю і разам з 

ёю частку зямлі.  

5. Белы луг (белы луг). Парослы маладой хваінай вялікі луг. Раней 

сенажаць і месца выпаса жывёлы. У аснове назвы ляжьщь слова «белы», што 

азначае, чысты.  

б. Верашняў кавалак (вэрашнёў кавалок). Да Першай сусветнай вайны – 

поле, якое належала жыхару па прозвішчу Верашэнь. 

7. Выган (выган). Поле. Знаходзіцца па абодва канцы цэнтральнай вуліцы. 

У напрамку выгану расла у абодвух накірунках вёска. Тут сяліліся і будаваліся 

маладыя сем'і, якія пачыналі сваю гаспадарку («выганяліся» з бацькоўскай сям’і). 

8. Воля. Паша на поўдзень ад вёскі. Раней свабодная (грамадская) зямля 

на ўскрайку балота, дзе пасвілі жывёлу. Назва ўзнікла ў першай палове 

ХІХст. 

9. Вялікая гара (вэліка гора). Цяпер у асноўным пясок выбраны. Вышыня 

месцамі да 15 метраў узвышалася над мясцовасцю. Яна і дала назву гары. Раней 

знаходзілася кладбішча. Хто пахаваны і калі ўзнікла, невядома. 

10. Вялікае поле (вэлікае поле). Да Першай сусветнай вайны былі сялянскія 

надзелы зямлі. Гэта прымета і лягла ў аснову назвы. 

11. Галле (галле). Поле. Да сярэдзіны 70-х гадоў - балота. Паходзіць ад 

слова галлё, якім масцілі балота, каб перабрацца праз яго. 

12. Гай (гай). Вялікі густы лес. 

13. Гароднікава поле (городніковэ поле). Поле і лес, які прымыкае да яго. 

Да сярэдзіны 80-х гадоў - балота. У XIX ст. было таксама поле. Па прозвішчы 

ўладальніка і атрымала назву. 

14. Гасцінец (госцінец). Дарога. У аснове ляжьщь слова гасцінец — дарога, 

па якой у старыну рухаліся купцы. 

15. Гатка (гатка) – поле. Да сярэдзіны 80-х гадоў – балота, раней 

цяжкапраходнае. Назва паходзіць ад слова “гаць” – дарога праз балота. Яна і дала 

назву мясціне. 

16. Гойчына багно (гойчынэ багно). Забалочаны луг з канавамі. У аснове 

назвы ляжьць прозвішча Гойка, сям’я якіх здабывала тут торф. 

17. Глінкі (глінкі). Поле. Назва паходзіць ад гліны, якой тут вельмі шмат. 

18. Доўгі багенец (доўгі багэнец). Лес. Размешчаны вакол багна, якое і дало 

назву. 



19. Дубнік (дубнік). Лес і поле. Да першай сусветнай вайны было поле, на 

якім дзе-нідзе раслі дубы. Яны і далі назву мясцовасці. 

20. Залатоўка (золотоўка). Кар’ер. Назва ўзнікла ў пачатку 80-х гадоў. 

Назву атрымала па чысціні вады, якая тут «блішчыць як золата». 

21. Забарок (заборком). Балота. Раней была сенажаць, на якім касілі сена. 

Сенажаць знаходзілася за борам (ласкава “барок”). 

22. Камяніца (камэніца) – лес. Назву атрымаў ад слоў камень, камяні. У 

лесе знаходзіцца шмат вялікіх камянёў, якіх нідзе болыш у акрузе няма. 

23. Клінок (клінок) – луг з сажалкай. Назва паходзіціь ад слова клін (луг як 

клінам рассякае поле). 

24. Круглік (круглік) – лес. Раней быў лесапавал. Па якасці дрэў (круглыя) 

і атрымаў назву. 

25. Куп’е (куп’е) – луг. Раней тут пасвілі кароў, якія выбівалі кучы (купы) 

зямлі. Яны і далі назву лугу. 

26. Лозы (лозы). Поле. 3 усіх баоў раней былі зараслі лазы, якія і далі назву 

месцу. 

27. Лысая гара (лыса гора). Насып вышынёй да 3-х метраў. Назву атрымала 

таму, што на ім нічога не расце. Знаходзіцца ў лесе. 

28. Мардасы (мордасы) – поле. Назва паходзіць ад прозвішча Мардас. 

Згодна легендзе раней тут была вёска, якая так і называлася. 

29. Мігалева поле (мігалевэ поле). Лес. Да Другой сусветнай вайны было 

поле, якое атрымала назву ад імя ўладальніка. 

30. Мядзведзеў хутар (мэдзвэдзеў хутор) – паша і сад. Раней быў хутар. 

Назва пайшла ад мянушкі былога ўладальніка.  

31. Падаселіца (подоселіца). Край леса. У аснове ляжыць слова сяло. 

Тэрмін абазначае – «пад сялом». 

32. Пархуціч гара (пархуціч гора). Узвышша і вялікі масіў лесу. 

Паходжанне слова невядома. 

33. Пацерабы (пацеробы).Тарфяное поле. Да сярэдзіны 80-х гадоў – балота. 

У ХІХ ст. – лес, які падходзіў пад самую вёску. У аснове слова ляжыць выказнік 

церабіць (прараджаць лес). 

З4. Пацькоўскае багно (пацькоўскэ багно). Сажалка і балота. Назву 

атрымала па прозвішчу чалавека, які вёў тут распрацоўку торфу. 

35. Пяcочкі (пэсочкі) – лес. Да Другой Сусветнай вайны – поле. Слова 

паходзіць ад назоўніка пясок. 

36. Ражок (рожок). Сажалка і забалочаны луг. Назва паходзіць ад слова рог. 

Менавіта такі выгляд мае сажалка. 

37. Рукаў (рукаў) – поле. Да сярэдзіны 80-х гадоў – балота з вялікай 

канавай, якая нечым напамінала рукаў. Ад слова рукаў і пайшла назва. 

38. Рэтава (рэтово). Масіў альхі і ляшчыны. Паходжанне слова не 

высветлена. 

39. Сабачае (собачэ). Лес. Да Першай сусветнай вайны – сялянскія палі. У 

аснове назвы ляжыць назоўнік сабака. Дрэнная слабая зямля дала вытворную з 

назоўніка – сабачае. 

40. Скопцы (скопцы). Лясны масіў. Назва паходзіць ад слова скапец 

(насып, курган). На тэрыторыі лесу знаходзіцца два курганы дрыгавічоў ХІ-ХІІ 

ст.ст. і два курганы ХVII-ХVIII ст.ст. 



41. Смуга (смуга). Лугі каля багна. У аснове ляжыць назоўнік смуга 

(дымка, туман). 

42. Сценка (сценка). Дарогі, якія ідуць на захад ад вёскі. Цяпер пачынаюцца 

ў вёсцы. Раней яны былі мяжой вёскі (сцяной), за якімі пабудоў ужо не было. 

43. Трэб (трэб). Дарога праз лес. Узнікла у 30-я гады. Польскія ўлады 

зрабілі яе з мэтай бесперашкоднага вывазу лесу. Паходзіць ад слова “трэба, 

патрэбна” (кожная сям’я павінна была ачысціць пэўны кусок будучай дарогі). 

Праходзіць прыкладна паралельна вёсцы. 

44.Трэбор (трыбор). Поле. Паходжанне слова невядома. 

45. Уздоўж валок (доўж волок). Дарога і вузкая палоска лесу, якая ішла 

ўздоўж сялянскіх валок. Менавіта валокі і далі назву. 

 
 

 

 

 

 

 

 

 

 

 

 

 

 

 

 

 


